
ID-DNUB BIEB GHAL ALLA

Bhal hafna u hafna pellegrini ohra, illejla gejna f’dan is-Santwarju tal-Madonna Ta’ Pinu biex
niltagghu ma’ Gest. Imma f’dan is-Santwarju fejn hu qgieghed Gesu? Certament gieghed fit-
tabernaklu fejn hemm l-Ewkaristija. Qieghed fil-Kelma, ghax Gesti huwa 1-Kelma li saret
laham u ghammar fostna. Nistghu nghidu li niltagghu ma’ Gesl permezz ta’ Marija f’din id-
dar taghha. Kemm nisma’ rakkonti ta’ pellegrini li jigu hawn Ta’ Pinu biex jifthu galbhom
ma’ din I-Omm tas-Sema, u Marija tintrodu¢ihom ma’ Gest.

Imma nixtieq inqieghed ghall-attenzjoni taghna opportunita ohra fejn int u jien nistghu nhallu
lil Gesti jhaddanna mieghu: id-dnub taghna huwa post specjali fejn tista’ ssir il-laqgha taghna
ma’ Gesll. Ghax l-Iben ta’ Alla ghalhekk sar bniedem: biex ifejjaqgna mill-griehi taghna.
Ghalhekk il-bniedem spiritwalment ferut jiftah il-qalb hanina ta’ Alla li dejjem jgharrex biex
jiehu fuq spallejh it-toqol tal-pizijiet taghna. Il-mara midinba li dahlet fid-dar ta’ Xmun
iltaqghet ma’ Gesli propju meta hija ammettiet id-dnub taghha (ara Lq 7:36-50). Imma fil-kaz
ta’ Xmun, minkejja li stieden lil Gesu ghall-ikel fid-dar tieghu, il-“laqgha” vera baqghet ma
sehhitx — ghax b’differenza mill-mara midinba, Xmun ma gharafx id-dnub tieghu. Xmun
fetah il-bieb tad-dar tieghu ghal Gest, imma ma kellux il-kuragg li jbexxaglu l-bieb ta’ galbu;
waqt li din il-mara, konxja mid-dghufija taghha, tiftah galbha ghat-tjubija, il-hlewwa u 1-
mizerikordja ta’ Alla. Ghalhekk id-dnub isir “bieb” biex Alla jidhol fil-hajja taghna.

Din il-mara hija inti u jiena. Bhalha ma ghandniex nibzghu nammettu d-dnub taghna. Mhux
biex nibgghu Isiera tad-dnub, imma biex insibu r-raguni halli nersqu ghand il-Feddej u nduqu
l-benna tal-mahfra u 1-ghozza tat-tghanniqa tieghu.

Jiena nara li dak li ghamlet il-mara midinba ma’ Gesli, Gesu ghamlu maghha. Il-mara marret
bil-vazett tal-alabastru biz-zejt ifuh biex tidilku bih, xarrbitlu riglejh bi dmughha u
xxottathomlu. Fil-fehma tieghi dan kollu serva bhala stqarrija kemm tal-indiema taghha u
kemm ta’ mhabbitha. Min-naha tieghu, Gesli jaghmel l-istess: hu li hu “vazett” mimli fwieha,
jitkisser bil-passjoni u l-mewt tieghu biex il-fwieha tieghu tinfirex fuq din il-mara li
tirrapprezenta lilna 1-midinbin; fuq din il-mara wkoll tinzel demgha minn ghajnejn Gesu li
jibki bil-ferh meta jara lill-midneb jerga’ lura ghal dak l-istat li fih halqu Alla.

Is-sagrament tal-Qrar li ser niccelebraw illejla huwa okkazjoni biex ahna niltagghu ma’ Gesu
u npoggulu fi hdanu d-dnub taghna. Ahna nistghu nersqu lejn il-konfessur ghax diga I-
imhabba ta’ Alla qanglitna biex nigu f’din id-dar ta’ Marija. Kienet din l-istess imhabba ta’
Alla li imbuttat lill-mara midinba biex tidhol fid-dar ta’ Xmun u dduq il-qawwa helliesa tal-
Feddej. Ejjew nersqu ghand is-sacerdot u nitolbuh il-mahfra biex illejla wkoll il-Mulej ikisser
il-vazett tal-balzmu tieghu u bih jidlek il-gerhat taghna u nhossu taga’ fugna d-demgha shuna
li tahrab lil Kristu, ir-Redentur taghna, li ged jibki ghax qalbu mimlija bil-ferh meta jarana
rridu naghmlu hbieb mieghu u ma’ xulxin.

Huwa ghalhekk i jien nixtieq li dan is-Santwarju Ta Pinu jkun dejjem, imma spec¢jalment
matul din is-sena tal-Gublew tal-Hniena, ¢entru nazzjonali ta’ rikonciljazzjoni fejn ahna nigu



niltaqghu ma’ Kristu fl-istqarrija ta’ dnubietna u hekk nisimghuh jghidilna: “Il-fidi taghkom,
l-imhabba taghkom, salvatkom. Morru fis-sliem”.



